
उत्तराखंड में राष्ट्रीय राजमार्ग
110. 
श्री भगत सिंह कोश्यारी: 
क्या सड़क परिवहन और राजमार्ग मंत्री यह बताने की कृपा करेंगे कि:
(क) उत्तराखण्ड और हिमाचल प्रदेश में राष्ट्रीय राजमार्गों की कुल संख्या कितनी है;

(ख) उक्त राज्यों में विलंबित राष्ट्रीय राजमार्ग परियोजनाओं की संख्या कितनी है और इसके क्या कारण हैं; और
(ग) इन परियोजनाओं को कब तक पूरा किए जाने की संभावना है?

उत्तर
सड़क परिवहन और राजमार्ग मंत्रालय में राज्‍य मंत्री
(डॉ. तुषार ए. चौधरी) 
(क) से (ग) पुरानी राष्‍ट्रीय राजमार्ग सं. पद्धति के अनुसार उत्‍तराखंड में 15 राष्‍ट्रीय राजमार्ग और हिमाचल प्रदेश में 12 राष्‍ट्रीय राजमार्ग हैं । इन राज्‍यों में 20-20 करोड़ रुपए से अधिक लागत की 11 राष्‍ट्रीय राजमार्ग परियोजनाएं पूर्ण होने की अपनी मूल निर्धारित तारीख से विलंबित चल रही है । विलंब का मुख्‍य कारण भूमि अधिग्रहण और वन स्‍वीकृति में विलंब है । चूंकि परियोजनाओं का पूरा किया जाना भूमि अधिग्रहण और वन स्‍वीकृति से संबंधित है इसलिए इस स्‍थिति में इनके पूरे होने की संशोधित तारीख सूचित किया जाना संभव नहीं है ।

